


uddin Nagshband, Alisher Navoiy kabi mutafakkirlar sufiy pedagogikasining asoschilaridan hisoblanadi
[1;220-222-b.].

Magolaning dolzarbligi shundan iboratki, hozirgi ta’lim tizimida yoshlar ongida milliy qadriyatlarni
mustahkamlash, vatanparvarlik, bag‘rikenglik, axloqiy poklik kabi fazilatlarni kamol toptirishda sufiy pe-
dagogikasining tarbivaviy qudratini o‘rganish va uni pedagogik jarayonga integratsiya qilish zarurati oshib
bormogda. Ushbu maqolada sufiy pedagogikasining tarixi, tamoyillari, asosiy manbalari va zamonaviy ta’-
lim mazmunidagi o‘rni tizimli ravishda tahlil gilinadi.

Mavzuga oid adabiyotlarning tahlili. Sufiy pedagogikasining ta’lim tizimidagi o‘mini aniqlashda
Sharq mutafakkirlarining merosi, tasavvuf tarixiga oid risolalar, zamonaviy pedagogik adabiyotlar va ma’-
naviy tarbiya nazariyalarining o‘rganilishi muhim ahamiyatga ega. Mazkur mavzu bo‘yicha olib borilgan
ilmiy-uslubiy tahlil shuni ko‘rsatadiki, tasavvuf faqat diniy-falsafiy yo‘nalish emas, balki mukammal tarbi-
vaviy tizim sifatida ham shakllangan [2;39-45-b.].

Sharq mutafakkirlari merosida pedagogik qarashlar. Eng qadimgi manbalardan biri bo‘lgan Yusuf
Xos Hojibning “Qutadg‘u bilig” asarida axloqiy tarbiya, davlat boshgaruvi va komil inson fazilatlari keng
yoritilgan bo‘lib, muallif insonning kamolga yetishi uchun “adolat™, “aqil”, “aql-idrok™ kabi tushunchalarni
markaziy o‘ringa qo‘vadi [3;129-132-b.]. Tadqiqotchilar fikricha, ushbu asar o‘rta asrlar Sharqidagi peda-
gogik fikr taraqqiyotining yetuk namunasi sifatida baholanadi.

Ahmad Yassaviyning “Hikmatlar”ida esa ruhiy poklanish, nafs bilan kurashish, sabr, tavozu’, halol-
lik kabi fazilatlarning tarbiyadagi ahamiyati ta’kidlanadi. Yassaviy maktabiga oid ilmiy izlanishlar A.
Yuldashev, T.Ko‘chqarovning g‘oyalari yoshlar ma’naviyatini shakllantirishda muhim metodik manba bo*-
la olishini ko‘rsatadi.

Bahouddin Nagshbandning “Xilvat dar anjuman”, “Yodkard”, “Nafsni poklash™ haqidagi risolalari
ta’limda ichki intizom, mehnatsevarlik, ijtimoiy mas’ulivatga urg‘u bergan. Nagshbandiya tarigatini o°r-
gangan tadqiqotchilar A Zunnunov, J.Homidovning pedagogik qarashlari zamonaviy motivatsion yonda-
shuvlar bilan uyg“un ekanini qayd etadilar [4;35-40-b.].

Alisher Navoiyning “Mahbub ul-qulub”, “Nasoyim ul-muhabbat”, “Hayrat ul-abror” kabi asarlarida
komil inson tarbiyasi, ustoz-shogird munosabatlari, ilmlilik, mehr-ogibat va axloqiy poklik g‘oyalari chu-
qur falsafiy asoslangan. Navoiy merosini pedagogik nuqgtai nazardan o‘rgangan olimlar N . Komilov, A.
Abdug afforovning asarlarida tamoman tarbiyaviy model mujassam ekanini ta’kidlaydilar.

Tasavvuf falsafasining shakllanishi, rivojlanishi va pedagogik mazmunini o‘rganuvchi asarlar [5;47-
48-b.] shuni ko‘rsatadiki, sufiylikda inson kamoloti markaziy g‘oya bo‘lib, unga erishish yo‘lida tarbiya va
0°z-0‘zini nazorat qilish ilg‘or metod sifatida garalgan. Zamonaviy sharqshunoslar — Annemari Shimmel,
Reziuddin ibn Fazlulloh, K. Hermann, M.Smithlarning tadqiqotlarida tasavvufning umuminsoniy gadriyat-
larga asoslangan tarbiyaviy mohiyati ilmiy asosda ochib berilgan. Ularning fikricha, tasavvuf inson ruhiya-
tini tarbiyalashning eng qadimiy psixologik sistemalaridan biridir.

Zamonaviy pedagogik adabiyotlarda sufiy merosning o‘rni. So‘nggi yillarda pedagogika, psixolo-
giya va ma’naviyatshunoslik sohalarida sufiy pedagogikasining o‘mi bo‘yicha qator ilmiy izlanishlar amal-
ga oshirilmogqda. Jumladan:

+S.Karimov, O.Hasanovlar ma’naviy tarbiya sistemasida sufiy tamoyillarining samaradorligini tahlil
qilgan;

*R Jo‘rayev komil inson tarbiyasida tasavvufning konseptual rolini o‘rgangan;

*Sh.To‘xtayev esa sufivlikning zamonaviy kompetensiyvaviy vondashuv bilan uyg‘unligini ilmiy
asoslagan.

Bu tadqiqotlarda sufiy pedagogikasining zamonaviy ta’limga integratsiva qilish imkoniyatlari, ya’ni,
axloqiy tarbiya, ijtimoiy faollik, ma’naviy immunitetni shakllantirish jig‘oyat muhimligi ta’kidlangan.

Tadqiqot metodologiyasi. Tadqiqot quyidagi ilmiy usullar asosida olib borildi:

Tarixiy-tahliliy usul — sufiylik maktablarining shakllanishi, rivojlanishi va ta’limdagi ilmiy merosini
o‘rganish.

Qiyosiy-pedagogik usul — sufiy pedagogik tamoyillarini zamonaviy pedagogika tamoyillari bilan qi-
yoslash.

Kontent-tahlil — sufiy allomalar asarlaridan pedagogik g°oyalar ajratib olish.

Empirik kuzatuv va so‘rovnoma metodi — ta’lim muassasalarida ma’ naviy tarbiya jarayonining hola-
tini o°‘rganish.

Pedagogik modellashtirish — sufiy pedagogik yondashuvlarini o‘quv jarayoniga moslashtirish modeli
yaratish.

Tadqgiqot materiali sifatida tasavvuf ahli — Ahmad Yassaviy, Bahouddin Nagshband, Abdulla
Ansoriy, Najmiddin Kubro kabi allomalar asarlari hamda zamonaviy pedagogik adabiyotlar tahlil qilindi.

Tabhlil va natijalar. Sufiy pedagogikasi islom falsafasi va ma’naviy ta’limotlari asosida shakllangan
bo‘lib, uning ildizlari VIII-IX asrlarga borib taqaladi. Dastlab, sufiylik tarkidunyochilik, ruhiy poklanish,
nafsni tiyish g°oyalari asosida rivojlangan bo‘lsa-da, vaqt o‘tishi bilan u keng gamrovli axloqiy, falsafiy va
pedagogik tizim sifatida shakllandi. Tasavvufning bosh magsadi — insonni ruhiy kamolotga, ma’naviy ye-
tuklikka erishishga yo‘naltirishdir. Sufiy pedagogikasining shakllanishiga Qur’on va Hadisda bayon qilin-
gan axloqiy me’yorlar, mashhur mutasavvuflarning ta’limotlari, tarigatlarning tarbiyaviy tajribasi hamda
axloqiy-irfoniy risolalar asos bo‘lgan.

Erta sufiy maktablarda shakllangan tarbiyaviy tamoyillar sufiy pedagogikasining poydevorini tashkil
etdi. Ibrohim Adham, Hasan Basriy, Bayazid Bistomiy, Junayd Bag‘dodiy kabi mutasavvuflar tomonidan
ilgari surilgan nafsni tiyish, halollik, poklik, sabr, tavozu, xizmat orqali komillikka erishish, murabbiy—mu-
rid munosabatlari kabi g‘oyalar, keyinchalik, sufiy tarbiya maktabining nazariy-metodologik asosiga aylan-
di [6;134-135-b.]. Ushbu yondashuvlarda shaxsning ichki dunyosini tarbiyalash, o‘zini nazorat qilish, ax-
loqiy poklanish kabi holatlar markaziy o‘rin egallagan.

Markaziy Osiyo hududida tasavvufning o°ziga xos pedagogik maktablari shakllanib, ular mintaga-
ning ma’naviy-ma’rifiy rivojiga ulkan ta’sir ko‘rsatdi. Ahmad Yassaviy tomonidan asos solingan Yassavi-
ya tarigati Turkiston mintagasida tasavvufni milliy ruh bilan uyg‘unlashtirdi. "Hikmatlar" asarida halol
mehnat, odob-axloq, murshidga hurmat, muridning burchlari, sabr, diyonat kabi fazilatlar targ*ib gilinadi.
Yassaviya tariqatida tarbiya jarayoni amaliy mehnat, shaxsiy namuna va ko ‘ngil pokligi orqali olib borilgan
bo‘lib, bu yondashuv bugungi zamonaviy pedagogikadagi faol o‘qitish metodlari va tajribaga asoslangan
ta’lim bilan mos keladi.

Nagshbandiya tarigati esa sufiylikning pedagogik mazmunini yana-da sayqal berdi. Bahouddin
Nagshband tomonidan ilgari surilgan “Dil ba yor-u, dast ba kor” tamoyili ta’lim va tarbiyada ruhiy uyg‘oq-
lik bilan birga amaliy mehnatning ham muhim ekanini ta’kidlaydi [7;50-55-b.]. Nagshbandiylar ta’limotida
shaxsning ijtimoiy mas’uliyati, jamiyat hayotidagi faolligi, hushyorlik (hush dar dam), intizom, halollik,
qalb pokligi kabi fazilatlar tarbiya markaziga qo‘yilgan. Murabbiy va murid o‘rtasidagi o‘zaro ishonch,
hurmat va mas’uliyat Nagshbandiya maktabining asosiy pedagogik munosabatlarini tashkil etadi.

Najmiddin Kubro boshchiligidagi Kubraviya tariqati tasavvufda psixologik yondashuvni rivojlan-
tirdi. Kubro ta’limotida insonning ichki olamini tahlil qilish, ruhiy muvozanat, o‘zini anglash jarayoni, o°z-
o‘zini tarbiyalash mexanizmlari chuqur o‘rganilgan. Bu qarashlar hozirgi pedagogik psixologiya — xulg-
atvor nazariyalari, emotsional intellekt, refleksiya jarayonlari bilan uyg‘unlik kasb etadi. Shuningdek, Qo-
diriya tariqati ham tarbiyaviy meros qoldirgan. Abdulqodir Giloniy halollik, diyonat, sabr, saxovat, kam-
tarlik kabi fazilatlarni shaxs tarbiyasining asosiy elementi sifatida ko‘rsatadi. Ushbu sifatlarga erishish yo*-
lida muridning muntazam o°zini nazorat qilishi, irodaviy chiniqishi, murabbiy tavsiyalariga amal qilishi ta-
lab etilgan.

Sufiy pedagogikasining umumiy mazmuni komil inson konsepsiyasiga asoslanadi. Komil inson aq-
liy, ruhiy, axloqiy va ijtimoiy jihatdan yetuk shaxsdir. U bilimli, ma’rifatli, mas’uliyatli, bag‘rikeng, halol,
sabrli bo‘lishi lozim. Bu talgin zamonaviy ta’limdagi shaxsga yo‘naltirilgan ta’lim, kompetensivaviy rivoj-
lanish, ijtimoiy-emotsional o‘quv kabi yondashuvlar bilan mos keladi. Shuningdek, sufiy pedagogikasida
axlogiy-ruhiy tarbiya yetakchi o‘rinda turadi. O°‘quvchi o‘z xatti-harakatlarini nazorat qilish, boshqalarga
yordam berish, yaxshilik qilish, pokiza bo‘lish, odoblilik kabi fazilatlarni egallashi shaxs kamoloti uchun
zarur deb qaraladi.

Murabbiy—murid munosabatlari sufiy pedagogikasining eng muhim unsurlaridan biridir. Murabbiy
nafagat bilim beruvchi, balki shaxsiy namuna bo‘lgan tarbivachi sifatida garaladi. Shuning uchun ustozning
shaxsiy fazilatlari, odobi, amal gilishi muridning tarbiyasiga kuchli ta’sir ko‘rsatadi. Bu yondashuv zamo-
naviy pedagogikada ustoz-shogird maktabi, mentorlik tizimi sifatida davom etmoqda. Sufiylikda o°z-0°zini
tarbiyalash jarayoni ham chuqur rivojlangan bo‘lib, inson o‘z nafsini yengish, ichki intizomni shakllanti-
rish, ruhiy uyg‘oqlikka erishish orgali kamol topadi. Mechnat tarbiyasi ham murakkab pedagogik jarayon
hisoblanadi. Sufivlikda mehnat — halollik, sabr, chidamlilik, mas’uliyat, poklikni tarbiyalash vositasi sifati-
da qaralgan.

Zamonaviy ta’lim tizimida sufiy pedagogikasining o°rni tobora ortib bormoqda. Hozirgi kunda ta’lim
jarayonida o‘quvchilarning ma’naviy-axloqiy rivoji, ruhiy salomatligi, ijtimoiy mas’uliyati, bag‘rikengligi,
insoniy fazilatlari muhim o‘rin tutadi. Sufiy pedagogikasidagi halollik, mehr-shafgat, sabr, diyonat, ijtimoiy
mas’uliyat, o‘zini anglash, hushyorlik kabi tamoyillar zamonaviy tarbiyaviy jarayonni boyitadi. Shuning-
dek, sufiylikdagi ruhiy muvozanat, ichki osoyishtalikni topish, tafakkurni boshqarish, stressni yengish kabi
psixologik texnikalar bugungi ta’limda o*quvchilarning ruhiy salomatligini mustahkamlash uchun juda mu-
him. Ustoz-shogird an’anasini gayta tiklash, mentorlik tizimini rivojlantirish, o°qituvchining shaxsiy namu-

